
(A) Ebaluazioaren helburua.  

- Lehen Hezkuntza amaitzean, informazioa ematea ingelesez ikasteko programak dituzten ikastetxeetako 

ikasleek duten ingelesezko hizkuntza gaitasunari buruz, gaitasun horren garapen-mailari buruzko adierazle 

bat  ezartzeko xedez.  

• Jakitea IIP programa duten ikastetxeetan, Lehen Hezkuntzako 6. ikasmailan matrikulatuta dauden ikasle 

guztiek zer maila duten ingelesaren ahozkoaren ulermenean (listening), idatziaren ulermenean 

(reading), idazmenean (writing) eta mintzamenean (speaking); horretarako, Hizkuntzen Europako 

Erreferentzia Esparru Bateratuko (HEEEB) erreferentzia-mailak egokitu dira. 

• Ikastetxeei diagnostiko-tresna bat  eskaintzea, haien barne-ebaluazioaren osagarria izanen dena, eta 

hobekuntza-planak ezartzen lagunduko diena, ikasketetan ondoriorik izan gabe. 

- Ikastetxe bakoitzari zerrenda bat emanen zaio ikasleek ebaluaturiko lau trebetasunetan lortutako emaitzekin 

eta HEEEBko maila bakoitzari egokitutako karakterizazioarekin. 

 

(B) Ebaluatu beharreko oinarrizko gaitasunak. Probe n iraupena.  

- Ebaluazioan ingelesezko hizkuntza gaitasuna neurtzeko bi proba  eginen dira eta haiekin maila hauek 

egiaztatuko dira: 

        a) Ahozkoaren ulermena, idatziaren ulermena eta idazmena (proba idatzi bakarra). 

        b) Mintzamena (SPEAKING, ahozko proba). 

- Proba horiek guztiak IIP programan dauden Lehen Hezkuntzako 6. ikasmaila ko ikasleek eginen dituzte. 

- Proben iraupena  hauxe izanen da: 

o Proba idatzia [a)] goizeko lehen eskola-saioan hasiko den lan-saioan aplikatuko da. Proba 60 minutukoa 

izanen da, gehienez ere. Horri gehitu behar zaizkio beste 15 minutu, hasieran azalpenerako erabiliko 

direnak. Beraz, probak lehen eskola-saioa eta bigarrenaren erdia hartuko ditu. 

o Bigarren proba, ingelesezko mintzamenari [b)] dagokiona, 3. eta 4. saioetan eginen da (goizeko 

ordutegia) eta, beharrezkoa balitz,  arratsaldeko 5. eta 6. saioetan (goizeko edo arratsaldeko ordutegia 

janaldiaren arabera), ebaluaturiko ikasle kopuruaren arabera. Ebaluaturiko ikasle-bikote bakoitzerako 15 

minutu beharko dira, gehienez ere. Nolanahi ere, 3ko taldeak egin daitezke, baldin eta ikasle kopurua 

bakoitia bada. 

(C) Egutegia eta ordutegia.  

- Ebaluazioa 2018ko apirilaren 10etik 20ra bitartean eginen da , bi egun horiek barne direla.  

- Ikastetxe bakoitzera egun bakar batean  joaten da. Garrantzitsua da proba ezartzen den egunean eskola 

ematen duten irakasleek ikasleak ez ebaluatzea, lanez gehiegi ez zamatzeko. Gomendatzen da honen berri 

ematea irakasleei.  

- Ikastetxe batek aurreikusten badu probak egiteko egun-tarteko egunen batean ebaluazioa egitea ezinezkoa 

dela, horren berri eman beharko dio Ebaluazio eta Kalitate Atalari. Horretarako, 3. ERANSKINA igorriko du 

sec.eka@navarra.es helbide elektronikora, 2018ko otsailaren 9a, ostirala, baino lehenago .  

- Ikastetxe bakoitzak probak ezartzeko berariazko egutegia  jasoko du, eta hartan probak zer egun-ordutan 

eginen diren adieraziko da. 2018ko otsailaren 12tik, astelehenetik, aurrera, Atala ikastetxe bakoitzarekin 

harremanetan jarriko da, data jakinarazi eta adosteko.  

- Ikastetxeren batek ezin baditu probak egin adierazitako egunean, dela egun hori eskola-eguna ez izateagatik, 

dela behar bezala justifikatutako bestelako arrazoiengatik, ikastetxeko zuzendariak horren berri emanen dio 

Ebaluazio eta Kalitate Atalari eta eguna aldatzeko eskatuko dio.   

 

 

 

(D) Proba bakoitzaren ezaugarriak.  
 

Lehen proba [a)]: Proba idatzia. 

- Probak 60 minutu iraunen du, gehienez ere. 

- Probak hiru zati ditu; egiteko ordena hauxe izanen da: 

o Ahozkoaren ulermena (LISTENING): 

� Ingelesezko 3 entzunaldi adituko dira (bakoitza birritan) eta aditutakoaren gaineko 

15 galdera itxi erantzunen dira.  

� Galdera bakoitzean aukera zuzen bakarra biribil batez markatuko da. 

� Zati honen iraupena 15 minutukoa izanen da, galderak azaldu, irakurri eta 

erantzuteko denborak barne direla.  

o Idatziaren ulermena (READING): 

� Hiru testu irakurriko dira eta irakurritakoaren gaineko 15 galdera itxiri erantzunen 

zaie.  

� Galdera bakoitzean aukera zuzen bakarra biribil batez markatuko da.  

� Zati honek 25 minutu iraunen du, gutxi gorabehera. 

o Idazmena (WRITING): 

� Ehun hitzeko testu labur bat idatzi beharko da, komunikazio-egoera jakin baten 

gainean.  

� Epaimahaiak lau alderdi hauek baloratuko ditu: edukia, komunikazio-trebetasuna, 

antolaketa eta hizkuntza. 

� Zati honek 20 minutu iraunen du, gutxi gorabehera. 

Bigarren proba [b)]: - Ahozko proba (SPEAKING). 

- Ebaluaturiko ikasle-bikote bakoitzerako 15 minutu beharko dira, gehienez ere. Nolanahi ere, 3ko taldeak 

egin daitezke, baldin eta ikasle kopurua bakoitia bada. Ikasleak beren erreferentzia-klasean egonen dira 

ohiko irakaslearekin, eta taldeka aterako dira, epaimahaiak adierazi ahala. 

- Ikastaldeko tutoreak eta/edo ingeleseko irakasle espezialistak zehaztuko ditu bikoteak, honako bi 

irizpide funtsezko hauek kontuan hartuta: ingeles-mailaren ekiparazioa eta bikote parekatuen 

antzekotasun pertsonala. 

Ikastetxeko irakasle arduradunek ikastalde bakoitzeko bikoteen zerrenda epaimahaiaren esku utziko 

dute proba aplikatuko den egun berean, norbait ez dagoelako azken orduan aldaketaren bat egin 

beharko balitz. Zerrenda horretan talde bakoitzean egindako bikoteetako kideen izen-deiturak jarriko 

dira. 

- Epaimahaiak lau alderdi hauek baloratuko ditu: gramatika eta hiztegia, diskurtsoaren erabilera, ahoskera 

eta ahozko elkarreragina. 

- Ikaslearen ahozko ebaluazioa egiteko, epaimahaiak berezko solasaldi txiki bat hasiko du, probaren 

aurreko urduritasuna txikitzeko. Une oro, epaimahaiaren araua da mintzamena ahalik eta egoerarik 

hoberenetan ebaluatzea. Hartara, batzuetan bikote bakoitzak proba egiteko beharko duen denbora 

aldatuko da eta ikasle guztiei behar adina denbora emanen zaie solasaldian eroso egon eta proba 

ahalik eta ongien egin dezaten. 

- Ahozko proban, epaimahaiak egindako galderak (galdera zuzenak, eta irudi-sorta batean oinarritutako 

istorio baten kontaketa) bakarka erantzunen ditu ikasle bakoitzak, eta, jarraian, taldeko jarduera eginen 

dute, zeinetan solasean elkarrekin aritu beharko baitute epaimahaiak deskribatutako egoera baten 

gainean. Irudiak eta egoerari buruzko ideiak lagungarri gertatuko zaizkie. 

 

 

 

Ebaluazio eta Kalitate Ataleko web-orrian eremu berri bat prestatu da, "Atzerriko Hizkuntzetan Ikasteko 

Programen Ebaluazioa" izenekoa. Honatx esteka: 

https://www.educacion.navarra.es/eu/web/dpto/evaluacion-y-calidad/evaluacion/evaluacion-externa/evaluacion-

de-navarra/lenguas-extranjeras 

Eremu horretan, beste material batzuen artean, ikastetxeen eskura utzi dira ereduzko bi proba, atal honetan 

deskribatutakoen antzekoak.  

(E) Ikastetxearen lankidetzak.  
 

1. Probak aplikatzeko prozesua, eta proben zuzenketa eta erregistroa ikastetxeetakoak ez diren 

ebaluatzaileek  (hemendik aurrera, "epaimahaiek") eginen dituzte. Probetako galdera batzuk 

ainguraketa-itemak dira, joerak aztertzeko aukera ematen dutenak. Hartara, probak egin ondoren ez 

dira askatuko. Hori dela-eta, proben edukia material erreserbatua da eta, beraz, ikastetxeko langileek ez 

dute haien edukia eskuratzen ahalko. Eman honen guztiaren berri aplikazio-prozesuan parte hartuko 

duten ikastetxeko langileei. 
 

2. Ikastetxeak zenbait baliabide pertsonal  jarriko dituzte epaimahaien eskura: 

- Ikastetxean harremanetan norekin jarri behar den, epaimahaikideak hartu eta probak egiteko tokira 

eramanen dituen ebaluazioaren arduraduna (normalean zuzendaria edo zuzendaritza taldeko norbait). 

Garrantzitsua da pertsona horren datu pertsonalak (izen-deiturak eta kargua) (3. ERANSKINA) 

igortzea Ebaluazio eta Kalitate Atalaren sec.eka@navarra.es helbide elektronikora, 2018ko 

otsailaren 9a, ostirala, baino lehenago , Atalak probak eginen dituzten epaimahaikoei adierazteko. 

- Ikastalde bakoitzari dagokion irakaslea proba hasi baino 15 minutu lehenago bertan egotea (orduko 1. 

ordua baino lehenago, ikasgela proba egiteko prestatzeko (mahaiak jartzea, audio probak, ikasle-

zerrendak berrikustea...).  

- Proba idatzian zehar, ikastalde bakoitzeko irakaslea soilik egonen da saioaren lehen minutuetan 

(epaimahaia aurkeztean eta ikasgelako ohiko lan-giroa ezartzeko lankidetza) eta probak bukatzean 

(proba bukatu eta errekreora ateratzea). Proba egiten den bitartean, beharrezkoa da ikastaldeko 

irakaslea proba eginen den ikasgelatik hurbileko tokiren batean egotea, epaimahaikideek haren 

beharrik balute, esaterako, ikasleak bainura eramateko, ikasleren bati arreta berezia egiteko... 

- Bigarren proban (SPEAKING), ikasleak beren erreferentzia-klasean egonen dira ohiko irakaslearekin, 

eta bikoteka (edo hirukoteka) aterako dira, epaimahaiak adierazi ahala. Zaintzako irakasle bat bertan 

egotea beharrezkoa da, bereziki ahozko proba hasten den unean, erreferentziako ikasgelako 

ikastaldeen sarrera-irteerak antolatu eta epaimahaia dagoen tokira eramateko. 
 

3. Era berean, ikastetxeek edo ikasleek baliabide material  hauek eskura beharko dituzte: 

- Baliabide teknologikoak: ingeleseko audio-entzunaldia egiteko (LISTENING, 1. probaren hasiera), 

beharrezkoa da audio irakurgailua izatea, ikastetxeak utzitakoa (ahal dela, bozgorailuak dituen 

ordenagailu bat edo, bestela, CDa edo antzekoa duen irrati-kasete bat). Proba aurreko egunean 

ikastetxeak bere funtzionamendu zuzena ziurtatuko du 

- SPEAKING proba eginen duen epaimahai bakoitzerako ikasgelak edo tokiak (espazio bat eta bost 

bitartean): ikastetxe bakoitzean probak aplikatzeko berariazko egutegian adieraziko dena. Espazioa 

eta ikasleak dauden gela urrun dauden kasuetan, pare bat aulki izango dira pasabidean (hurrengo 

bikoteak itxoin dezan).  

- Ebaluatu beharreko ikasleek bolaluma urdina edo beltza beharko dute izan.  

- Ikastalde bakoitzeko tutoreak zeregin erraz bat prestatu beharko du proba ezarritako denbora baino 

lehenago bukatzen duten ikasleek lanean segi dezaten, ikaskideei endredorik egin gabe. Zeregin hori 

epaimahaikideei emanen zaie, lehen proba hasi aurretik.  

- Ikastalde bakoitzaren zerrenda, ahozko probarako bikoteekin batera. Eman epaimahaiari lehen 

proban zehar (azken orduko absentziengatiko berregokitzapenen ondotik). 

(F) Bertaratu ez diren ikasleak. Ikasleak salbueste ko irizpideak.  
 

1. Proba egunean bertaratu ez diren ikasleak. Oro har, proba ezarriko duen kanpoko epaimahaiak 

ikastetxeari esleitutako egun-orduetan eginen du azterketa. Beraz, ikasleren bat ez badago ez du bertze 

une batean eginen. Ebaluatzaile horiek “EZ DAGO” esaldia jarriko dute erregistroan.  
 

2. Probaren zati batera bertaratu ez diren ikasleak.  Ikasleren bat ez bada joaten probaren zati batera 

(esaterako, berandu iritsi da 1. orduan eta ez du Listeninga egin), gainerako probak eginen ditu, baita 

huts egin duen zatia ere, baldin eta proba ezarriko duen kanpoko epaimahaiak zati hori egitea 

bidezkotzat jotzen badu, betiere ikastetxean proba ezartzeko egutegiaren barnean.   
 

3. Ikasleak salbuesteko irizpideak.  

- Oro har, Lehen Hezkuntzako 6. ikasmailan izan eta IIP programan matrikulatutako ikastaldeko ikasle 

guztiek eginen dituzte probak, salbu eta, ondoko irizpideak direla-eta, proba egiterik ez duten hauek: 

o Salbuetsia A irizpideagatik. Hezkuntza sisteman sartu berriak izanik (duela ikasturte bat baino 

gutxiago), gaztelania (edo, kasuan kasu, euskara) ez ezagutzea.  

o Salbuetsia B irizpideagatik. British edo IIP programan berandu sartutako ikasleak, programan 

ikasturte bat baino gutxiago daramatenak. 

o Salbuetsia C irizpideagatik. Proba egitea galarazten duen inguruabar iragankorra (esaterako, 

igeltsatutako besoa, ikusmen urria...). 

o Salbuetsia D irizpideagatik. LHko 6.eko ikasleak, LHko 4.eko edo beheragoko ikasmailetako 

Matematika eta Hizkuntza arloei dagozkien ikaskuntzak gainditzeko errekuperazio planak egiten 

ari direnak. LHko 6.eko ikasleek, LHko 5.eko Matematika eta Hizkuntza arloei dagozkien 

ikaskuntzak gainditzeko errekuperazio planak (PR5) egiten ari direnek, proba normaltasunez 

eginen dute. 

o Salbuetsia E irizpideagatik. Hezkuntza premia bereziak dituzten ikasleak. Ikasle horiek Educa 

kudeaketa-programan erregistratuta egonen dira eta haiendako curriculum-egokitzapen 

esanguratsuak (CEE) ezarrita egonen dira. Educa kudeaketa-programan erregistratua edo 

erroldatua egotea ez da aski arrazoi salbuespena izateko 

- Ikasleak aipatutako irizpideetakoren bat betetzen badu, Salbuetsitakoen Erregistroan (1. 

ERANSKINA) halakotzat agertuko da eta ez du proba eginen. Ikasle horiek ikastetxeak edo probaren 

epaimahaiak artatuko ditu, beharrezkoa balitz. Egitekoak ikastetxeak prestatuko ditu. 

- Ikastetxeko zuzendaritza taldeak edo orientatzaileak Salbuetsitakoen Erregistroa (1. ERANSKINA) 

igorriko du Ebaluazio eta Kalitate Atalaren sec.eka@navarra.es helbide elektronikora, 2018ko 

otsailaren 9a, ostirala, baino lehenago , Atalak probak eginen dituzten epaimahaikoei adierazteko. 

(G) Proba egokitzea hezkuntza premiak dituzten ikas leei.  
 

- Oro har, egokitzapena behar duten ikasleek proba eginen dute, izendatutako epaimahaia aplikatzailea 

aurrez aurre dutela eta haren gidaritzapean betiere.  

- Egokitzapenak hezkuntza premia berezien araberakoak izanen dira, indibidualizatuak eta berariazkoak, 

eta, funtsean, metodologikoak izanen dira eta ebaluazio prozedurekin zerikusia dutenak eta, orobat, 

haietan ez da proben, testuen edo galderen edukiari buruzko oharrik, ñabardurarik eta interpretaziorik 

eginen. Besteak beste, neurriak hauetakoak izan daitezke: 

o Denbora gehitzea 

o Kokapen egokia ikasgelan 

o Inguru egokia (argiteria, akustika...) 

o Letra tamaina handitzea 

o Proba ahoz egitea (zati batean edo osorik) 

o Ikasleak proba egiteko jarraibide orokorrak eta, kasua bada, ariketa edo ataza zehatz baten 

berariazko jarraibideak ulertu dituela egiaztatzea 

o Egiaztatzea ikasle bakoitza proba egiten ari dela arreta edo denbora gehiegi galdu gabe 

o Ahalegina sendotzea eta estimulatzea, ikaslea lagunduz ariketa edo proba egiten segi dezan 

eta, orobat, ariketa eman baino lehenago galdera guztiak erantzun dituela gainbegiratuz 

o Etab. 

- Ikastetxeko zuzendaritza taldeak edo orientatzaileak Egokitzapenen Erregistroa (2. ERANSKINA) 

igorriko dute Ebaluazio eta Kalitate Atalaren sec.eka@navarra.es helbide elektronikora, 2018ko 

otsailaren 9a, ostirala, baino lehenago , Atalak probak eginen dituzten epaimahaikoei adierazteko. 

 

 

 

 

 

 

 

Iruña/Pamplona – 2018ko urtarrila 

Ebaluazio eta Kalitate Atala  

Nafarroako Gobernuko Hezkuntza Departamentua  

1. ERANSKINA - SALBUETSITAKOEN ERREGISTROA  
Ingelesez Ikasteko Programaren Ebaluazioa – 2017-20 18 ikasturtea 

Lehen Hezkuntzako 6.a 

 
 

Ikastetxea:  
 

 

 X batekin markatu bakarrik ikastetxeak ez badu salbuetsirik dagoen ikaslerik 
      

Salbuetsitakoen erregistroa (ordenatu “ikastaldearen" eta, gero, "deituren" arabera) 

Ikastaldea  Deiturak Izena Zergatia 
(A, B, C, D, E)  

Ikastetxeak 
artatua 

 (Bai / Ez) 

1.      

2.      

3.      

4.      

5.      

6.      

7.      

8.      

9.      

10.      
 

A. Hezkuntza sisteman sartu berriak izanik (duela ikasturte bat baino gutxiago), gaztelania (edo, 
kasuan kasu, euskara) ez ezagutzea. 

B. British edo IIP programan berandu sartutako ikasleak, programan ikasturte bat baino gutxiago 
daramatenak.  

C. Proba egitea galarazten duen inguruabar iragankorra (esate baterako, igeltsatutako besoa, 
ikusmen urria...). 

D. Lehen Hezkuntzako 6. ikasmailako ikasleak, LHko 4.eko Matematika eta/edo Hizkuntza arloei 
dagozkien ikaskuntzak gainditzeko errekuperazio planak egiten ari direnak. LHko 6.eko 
ikasleek, LHko 5.eko Matematika eta Hizkuntza arloei dagozkien ikaskuntzak gainditzeko 
errekuperazio planak (PR5) egiten ari direnek, proba normaltasunez eginen dute. 

E. Hezkuntza premia bereziak dituzten ikasleak. Ikasle horiek Educa kudeaketa-programan 
erregistratuta egonen dira eta haiendako curriculum-egokitzapen esanguratsuak (CEE) egonen 
dira. Educa kudeaketa-programan erregistratua edo erroldatua egotea ez da aski arrazoi 
salbuespena izateko 

 
Erregistro hori igorriko da Ebaluazio eta Kalitate Atalaren sec.eka@navarra.es  helbide elektronikora, 

salbuetsitako ikaslerik ez bada ere, 2018ko otsailaren 9a, ostirala, baino lehenago  

CPEIP / HLHIP  

2. ERANSKINA - EGOKITZAPENEN ERREGISTROA  
Ingelesez Ikasteko Programaren Ebaluazioa – 2017-20 18 ikasturtea 

Lehen Hezkuntzako 6.a 

 
 

Ikastetxea:  
 

 

 X batekin markatu bakarrik ikastetxeak ez badu salbuetsirik dagoen ikaslerik 
      

Egokitzapenen erregistroa (ordenatu "ikastaldearen" eta "deituren" arabera) 

 Ikastaldea  Deiturak  Izena Egin beharreko egokitzapena  

1.     

2.     

3.     

4.     

5.     

6.     

7.     

8.     

9.     

10.     

 

Erregistro hau igorriko da Ebaluazio eta Kalitate Atalaren sec.eka@navarra.es  helbide elektronikora, 

egokitzapenak behar dituen ikaslerik ez bada ere, 2018ko otsailaren 9a, ostirala, baino lehenago  

CPEIP / HLHIP  
 



 10 



 11 

3. ERANSKINA – IKASTETXEAREKIN HARREMANETAN 

JARTZEKO DATUAK  
Ingelesez Ikasteko Programaren Ebaluazioa – 2017-20 18 ikasturtea 

Lehen Hezkuntzako 6.a 

 
 

Ikastetxea:  
 

 

 

 

       

Ikastetxean ebaluazioaren ardura duen pertsonaren d atuak  

Deiturak  Izena Kargua  

   

   

 

 

Proba aplikatzeko egun-tartearen barnean, ebaluazio  zein egunetan ezin den egin 

OHARRA: Taula betetzen ez bada, usteko da ikastetxea moldatuko dela proba ezarriko zaion 

egunean egiteko.  

Urtea / Hilabetea / Eguna Zergatia 

  

  

  

 

Eranskin hau igorriko da Ebaluazio eta Kalitate Atalaren sec.eka@navarra.es  helbide elektronikora   

2018ko otsailaren 9a, ostirala, baino lehenago  

CPEIP / HLHIP  
 


